
Iramba - Agape   uWandĩkua   - God's Love Letter Scriptures

Yohana 15:9 “Kĩna uTata naalundoilue ĩne, iio nineene numuloilue inie; kyalĩ 
muuloogua waane.

Yesaya 43:1,2 - AEpeso 2:10 Kuitĩ kwĩmulĩmo waakue, alĩ kuaumbue mwa 
kĩKilisito Yesu kutende utendi nauuza, uo uNzua naaluzĩpĩĩlĩĩlie kwipũna 
umuandio, kugendele muwaasio.

Yelemia 1:5 - AGalatia 1:15 Ĩpa uNzua naalunkamatuĩle kwipũna mundaa ya 
kĩmaau waane, nunzĩta muukende waakue.

Yohana 15:16 Inie sika alĩ munsaaguĩle ĩne, ĩpa neene alĩ numusaaguĩle inie, 
nanumuĩĩka muende mupĩe inkali, ninkali zaani zikyale; koona luensi kanga 
mumulompe uTata muliina liane wamupeele.

3 Yohana 1:2 Muloogua, nompile tũlũ yĩĩ iiza kumuako, kangĩ wĩĩ mupanga, kĩna iio
ĩnkolo yaako niĩlĩ muuuza.

Yesaya 43:4 - 1 Petelo 2:9,10 Ĩpa inie mwĩluuli nalusaagulue, mwĩ apolia a kĩtemi, 
mwĩndugu nanzelu, mwĩnsao za kĩNzua, mukũmuukie ulukũmo luakue 
nalumuĩtile mupũne mukiiti mũingĩle muweelu waakue wa ukulĩlua. 10 Pakalĩ 
sika alĩ mwĩluuli, ĩpaino mwĩluuli lwa kĩNzua; ĩmuandio sika alĩ muakolelua 
kĩnishungu, ĩpaino mwakolelaguaa kĩnishungu.

Yelemia 31:3 - AEpeso 1:4 kĩna iio naalukusaguĩle mumuakue pĩna ĩmĩkũlĩla ya 
unkũmbigyulu alĩ ikĩĩlĩ kalaĩĩkua, kutũle eelu, nagila kishokio ntongela yakue 
muulogua.

2 Timoteo 1:9 Uyo alukugũnile nukukuĩta kuwĩĩtua naweelu, sika kwilika lya utendi 
wĩĩtu, ĩpa kwilika lishiio liakue umuene nuukende waakue, nalĩ kuapeegue ishie 
mwa kĩKilisito Yesu kwipũna ĩkalĩ,

Yohana 3:16 Iti yoi uNzua aluulogilue uunkũmbigyulu, sunga numupũnia uMuana 
waakue wing'ene, koona tũlũ wensi nusuĩlĩĩle mumuakue walekilimĩĩla, ĩpa wĩĩ 
nuupanga wa kalĩ nakalĩ.

Hosea 11:8; Yesaya 49:15,16; & Yesaya 41:13,14 
Luka 12:32 Mulekioopoka inie namwidyale niino, kuitĩ uTata waani waloilue 

kukumupeela inie uutemi.
Matayo 28:20 ĩmukuamania aziambe tũlũ zensi naalĩ numulagĩlĩĩlie inie. Laaa ĩne 

nkoolĩ palumuĩ niniinie intondo tũlũ zensi, sunga kumpelo ya unkũmbigyulu.”
Yohana 14:1 “ĩNkolo zaani zilekikankanala; musuĩĩle mwa kĩNzua, musuĩĩle 

numumuane.
Malumbĩĩlio 23:1 - Yohana 10:11 “Ĩne neene numudĩĩmi namuuza. uMudĩĩmi 

namuuza ukuupũnagiaa uumĩ waakue kunsooko ya nkolo.
Malumbĩĩlio 23:2 - Ukũnukulua 7:17 Kuitĩ uMuana-nkolo nuĩlĩ pakatĩ ityengu lya 

kĩtemi kakuadĩĩma. nduyo ukakuatongeela kunjiĩlio za maazĩ ma upanga, uNzua
ukipiagula ulũsholi luensi mumiiso maao.”

Malumbĩĩlio 23:3,4 - Luka 1:79 Kukuamĩlĩkĩla naakikyalaa mukiiti numumulũle wa 
ukiu, nukwishongia ĩmĩgulu yĩĩtu munzĩla ya matiliga.”



Malumbĩĩlio 23:5,6 - 2 AKolinto 1:10 naalukugũnile ishie munkia nankulu kĩna 
niasio, kangĩ ukakukugũna, kumulaaĩlĩĩle kĩna ukilongoleka kukukugũna.

APilipi 4:7 Nĩmatiliga ma kĩNzua namakĩlile ulĩngi wensi mĩkakumulindĩlĩlia inkolo 
zaani nĩmasĩĩgo maani mwa kĩKilisito Yesu.

Kuung'enua 3:24 & Malumbĩĩlio 4:8 - Yohana 14:27 ĩMatiliga namulekela; ĩmatiliga 
maane namupeela, ĩne nukumupeelaa sika kĩna uunkũmbigyulu 
naukumupeelaa. iNkolo zaani zilekikankanala sunga zilekiopoka.

Malumbĩĩlio 33:18 - 1 Petelo 3:12 Kunsooko ĩmiiso ma kĩShekulu maalaaile 
ĩanakulukuuluu, Nĩakutuĩ aakue akutegeelaa uulompi waao; Ĩpa uusio wa 
kĩShekulu wĩnsũta kuaasio naakutendaa uubĩĩ.”

ALumĩ 5:2 Kwa kĩuyo kuusuĩĩli kwaligilie usũgamĩĩli kuukende uu nakuĩmĩkile 
munsĩ yaakue, nukwilumba muulaaĩĩli wa ukulu wa kĩNzua.

Yesaya 55:12 - Luka 19:40 Nuashookeelia nuũga; “Namuĩĩla inie kanga atuulie ĩa, 
ĩmagũe aza mijilikuuta.”

Yohana 16:22 Iio niniinie mutĩĩte uusungu ĩpaino, ĩpa nĩkakumuona kangĩ ninkolo 
zaani zikilumba, nuulumbi waani ukutilĩ nukumuleegelia.

Luka 12:9 nĩnduyo nukinkaana ntongela ya antu ukikaanua ntongela ya amalaĩka a
kĩNzua.

Matayo 10:30 Ĩpa inie, sunga ĩmatũmbĩ ma matũe maani maaligue mensi.
Yesaya 54:10 - Matayo 24:35 iGyulu nĩnsĩĩ zikikĩla, ĩpa inkaani zaane sika zikikĩla 

kainiino.
Matayo 11:28-30 Nzuĩ kumuane tũlũ ensi namukatĩĩle nĩnamuaũnue nĩmĩligo, 

nineene nĩkakumusũũpĩlia. 29 Egaalĩ umuango waane, ĩmaniĩ kumuane, kuitĩ 
ĩne numupolo, nĩnkolo yaane ĩniinupilie, niniinie mukiligia uusũũpio munkolo 
zaani. 30 Kuitĩ umuango waane muuza, numuligo waane mupepeele.”

Solomoni 2:10 & Hosea 2:14,19,20 
2 AKolinto 11:2 Namuluĩla wĩĩlũ nauuza wa kĩNzua kuitĩ numuligĩĩlie inie 

umugoosia umuĩ, ingĩ uKilisito, koona numutualĩle umunanso namueligue.
Exodus 3:14 - AEbulania 13:8 ũYesu Kilisito ingĩ wayuuyuu igyulo nĩnantende, 

sunga ĩkalĩ nakalĩ.
Hosea 13:4 - Utendi 4:12 Kangĩ kutilĩ kaugũnua kunuĩngĩ kaumuĩ, kuitĩ kutilĩ kaliina 

naliĩngĩ nsĩlĩlĩ igyulu naalĩ apeegue ĩantu nalyukũjipĩĩle ishie kwigũnua nĩndĩlo.”
Yohana 15:14 Inie mwĩasuaĩaane kanga mutende nanumulagĩlĩĩlie.
Yohana 14:6 ũYesu numuĩĩla, “Ĩne neene nzĩla nĩtai nuupanga; ukutilĩ nũjile kwa 

kĩTata isiititũla kunzĩla ya ĩne.
Ukũnukulua 3:20 Laaa, nĩĩmĩkile pamulango nikinintia; umuntu kanga wiigie ululi 

luane nukukigyula uluĩgĩ, nikiingĩla kumuakue, nikilĩa palumuĩ ninduyo, ninduyo 
palumuĩ nineene.

